
   Тем пулать те —

Йыхăрать тăван кĕтес!

Инçе мар ак...

Ырана мĕн-ма кĕтес?

Çулсăр-мĕнсĕр,

Аташа та аташа

Тӳртенех эп

Çитсе ӳкрĕм Айкăша.

Çур çитсессĕн,

Çĕр типсессĕн,

Эп çарран

Çакăнта тусан кăларнă ачаран.

Хам юратнă

Мăшăр кулĕ хĕрринче

Икĕ хурăн

Эп лартсаччĕ пĕринче.

Çурçĕрте

Кайран кураттăм тĕлĕкре.

Тек курап-ши?

Хĕсĕнсе килет чĕре.

Макăраççĕ

Икĕ хурăм тункати...

Хăрса ларнă

Ашкăран чие кати.

Чăтаймасăр

Кĕрсе тухрăм Айкăша.

Эп çухатрăм

Тата икĕ юлташа.

  